
Там, дзе растуць рамонкі, не павінна быць смецця 
 

У нашай краіне ствараюцца 
зяленыя школы 

Нядаўна ў нашай краіне пачалося 
ажыццяўленне сумеснага праекта 
Еўрапейскага саюза і праграмы развіцця 
ААН "Павышэнне экалагічнай 
інфармаванасці моладзі праз зацвярджэнне 
і развіццё зялёных школ у Беларусі". 
Выконваючым агенцтвам праекта выступае 
Міністэрства прырадных рэсурсаў і аховы 
навакольнага асяроддзя Рэспублікі 
Беларусь, з якім Міністэрства адукацыі 
Рэспублікі Беларусь падтрымлівае самыя 
цесныя сяброўскія адносіны ў галіне 
экалагічнага выхавання падрастаючага 
пакалення.  

Не сакрэт, што экалагічныя праблемы 
сёння востра стаяць перад нашым 
грамадствам. Каб у гэтым пераканацца, 
дастаткова наведаць у выхадны дзень бераг 
рэчкі або возера, якія знаходзіцца 
непадалёк ад населеных пунктаў. Побач з 
рамонкамі і дзьмухаўцамі валяюцца 
пластмасавыя бутэлькі, папера, смеццо. 
Шматгадовы вопыт змагання з такімі 
негаспадарскімі адносінамі да навакольнага 
асяроддэя паказвае, што адны толькі 
забароны і грашовыя штрафы наўрад ці 
дапамогуць выправіць сітуацыю. Неабходна 
фарміраваць у людзей паважлівыя адносіны 
да прыроды, разуменне таго, што наша 
зямля належыць не камусьці, а менавіта 
кожнаму з нас, таму мы і павінны адносіцца 
да яе беражліва. Чым раней педагогі 
выхаваюць у вучняў любоў і цікавасць да 
ўсяго жывога (да кожнага дрэва, травінкі, 
звера, птушкі, насякомага), тым большая 
верагоднасць таго, што наступныя 
пакаленні нашых грамадзян будуць больш 
клапатлівымі і беражлівымі, чым мы. Але 
гэты пераходны этап трэба яшчэ перажыць. 
Колькі ён будзе доўжыцца (два-тры гады 
або некалькі дзесяцігоддзяў), залежыць ужо 
ад нас з вамі. Чым раней мы зоймемся 
экалагічным выхаваннем, не накіраваным 
толькі на нейкія колькасныя пакэзчыкі, тым 
хутчэй зможам дасягнуць поспеху.  

Дзеля гэтага і плануецца рэалізаваць 
ва ўстановах адукацыі нашай краіны праект 
развіцця зялёных школ. Варта адзначыць, 
што такія школы актыўна ствараюцца ва 

ўсім свеце, на розных кантынентах. На 
сёння ў 46 краінах дзейнічае больш за 40 
тысяч гэтых своеасаблівых устаноў 
экалагічнай адукацыі і выхавання, і гэта 
яшчэ не канчатковыя лічбы. Напрыклад, у 
Вялікабрытаніі да 2020 года ў сетку зялёных 
школ плануецца далучыць усе 
агульнаадукацыйныя установы. А гэта 
значыць, што ўзровень экалагічнай адукацыі 
насельніцтва, у першую чаргу 
падрастаючага пакалення, абавязкова 
будзе павышацца. Беларусь пакуль што 
знаходзіцца на пачатковых этапах гэтага 
шляху. 

ля ўдзелу ў праграме зялёных школ 
запрашаюцца ўсе агульнаадукацыйныя 
ўстановы, школьныя лясніцтвы, цэнтры 
гіаэкашкольнай работы, экалагічныя цэнтры 
для дзяцей і юнацтва. У рамках рэалізацыі 
праекта ПРАААН/ЕС любому настаўніку і 
вучню прапанавана паўдзельнічаць у 
шэрагу рознагэматычных акцый, якія 
аб'яднаны ў пяць блокаў: 
біяразнастайнасць, вада, электраэнергія, 
смецце (адходы), мясцовы рагіён 
(супольнасць). Паколькі 2010 год аб'яўлекы 
ААН Міжнародным годам біяразнастайнасці, 
сёлета асноўны акцэнт у рэалізацыі праекта 
будзе зроблены на вывучэнне і захаванне 
біяразнастайнасці. Пра тое, што неабходна 
зрабіць той ці іншай установе адукацыі, каб 
атрымаць статус зялёнай школы, якія вынікі 
можа даць удзел педагогаў і навучэнцаў у 
такой рабоце, расказвае тэматычны 
каардынатар праекта Аляксандр Яўгенавіч 
Вінчэўскі. 

— Плануецца, што стварэнне зялёных 
школ дапаможа больш паспяхова вырашаць 
пытанні экалагічнага выхавання 
падрастаючага пакалення. Несакрэт, што 
сучасная моладзь цікавіцца больш тэхнікай, 
чым, напрыклад, прыродай. Яскравым тэму 
пацвярджэннем з'яўляюцца вынікі аднаго 
конкурсу, нядаўна праведзенага ў Германіі. 
Вучням было прапанавана назваць маркі 
аўтамабіляў і пароды дрэў. У намінацыі з 
аўтамабілямі перамог вучань, які назваў 
больш за 40 марак, а ў намінацыі з дрэвамі 
— вучамь, які ўзгадаў усяго 5 відаў... 
Канечне, сярэднестатыстычны беларускі 
школьнік назаве, мабыць, большую 

колькасць парод дрэў, але ўсё роўна 
відавочна, што маладое пакаленне не 
настолькі шырока цікавіцца навакольным 
асяроддзем, як таго хацелася б, — дзеліцца 
Аляксандр Яўгенавіч.  

Падчас рэалізацыі праекта плануецца 
правядзенне розных семінараў, трэнінгаў, 
сустрэча з замежнымі спецыялістамі. Гэта 
дазволіць пазнаёміцца з сусветным 
вопытам стварэння зялёных школ, 
экалагічнай адукацыі і выхавання 
насельніцтва. Усе школы атрымаюць 
неабходную метадычную літаратуру. 
Асноўная ўвага будзе ўдзяляцца дзайнасці 
вясковых школ, таму што ў сельскіх 
настаўнікаў і вучняў больш магчымасцей 
бываць на прыродзе. Менавіта ад іх 
актыўнасці ў многім залежыць захаванне 
біяразнастайнасці, стан гаю ці балота, 
чысціня вады ў крыніцах, рэках ці азёрах. 
Таму ўдзельнікі праекта, чые ўстановы 
адукацыі знаходзяцца каля ахоўных 
тэрыторый (запаведнік, нацыянальны парк, 
заказнік) альбо ўчастка экасістэмы як 
натуральнага, так і антрапагеннага 
паходжання (лес, луг, поле, пойма ракі, сад, 
парк ці сквер), калі пажадаюць арганізаваць 
маніторынг стану экасістэм, папуляцый 
жывёл і раслін, абавязкова атрымаюць 
неабходнае абсталяванне. Пасля таго як 
тая або іншая ўстанова адукацыі выканае на 
належным узроўні пэўную колькасць акцый, 
яна зможа атрымаць статус зялёнай школы. 
Канечне, не адразу школы, гімназіі змогуць 
стаць "зялёнымі", таму ўведзены некалькі 
ступеняў зялёных школ. Найбопьш 
актыўныя настаўнікі і вучні ўжо ў снежні, 
пасля падвядэення вынікаў праекта, будуць 
узнагароджаны залатымі, сярэбра-нымі і 
бронзавымі медалямі. 

Па словах каардынатара праекта, для 
таго каб работа па стварэнні зялёных школ 
вялася як мага больш эфектыўна і плённа, 
педагогам варта ўдзяляць больш увагі 
правядзенню паходаў, сустрэч на прыродзе, 
нефармальных заняткаў па-за межамі 
будынка ўстановы адукацыі. Вось тут якраз і 
спатрэбіцца вопыт замежных калег 3 
дапамогай спецыяліста па экалагічнай 
адукацыі з Вялікабрытаніі Бары Купера 
плануецца, напрыклад, абсталяваць 
узорныя экалагічныя сцяжыны ў Бярэзінскім 
запаведніку, дзе акрамя таго плануецца 
стварыць нацыянальны цэнтр экалагічнай 
адукацыі. і на тэрыторыі сталічнага 

заказніка "Лябяжы". Тут плануецца 
стварыць яшчэ і абласны цэнтр экалагічнай 
адукацыі. Як адзначыў Аляксандр Яўгенавіч, 
у Беларусі распрацавана 700 экалагічных 
сцяжын, але ніводная з іх, якія ён бачыў пры 
школах і на асабліва ахоўных тэрыторыях, 
не адпавядае міжнародным стандартам. У 
рамках праекта плануецца выдаць 
спецыяльныя метадычныя рэкамендацыі 
для педагогаў па правільным абсталяванні 
экалагічных сцяжын.  

- Мне здаецца, што адным з недахопаў 
нашай сістэмы экалагічнай адукацыі і 
выхавання з'яўляецца тое, што асноўная 
работа тут накіравана на атрыманне пэўных 
вынікаў, перамог у конкурсах, алімпіядах. За 
ўсім гэтым страчваецца шырокая 
экалагічная адукацыя. Часта экалагічныя 
заняткі праводзяцца ў лекцыйнай, пасіўнай 
форме, і як вынік — вучмі засвойваюць 
толькі невялікую частку інфармацыі. Ды і 
настаўнікі часам не хочуць весці дзяцей на 
прыроду, бо не ведаюць назваў раслін, 
птушак, жывёл, якія могуць сустрэц-ца на 
шляху. Вось тут якраз і варта пераняць 
вопыт тых краін, дзе ўжо больш за 100 гадоў 
працуе сістэма інтэрпрэтацыі прыроды, якая 
дазваляе ў даступнай форме растлушчыць 
шырокаму колу насельніцтва пэўныя 
ўзаемасувязі ў прыродзе. У нас жа такая 
работа пакуль што грунтуецца на дзейнасці 
асобных педагогаў-энтузіястаў. Узяць для 
прыкладу экскурсію ў Белавежскую пушчу. 
Цяпер настаўнікі і вучні запрашаюцца туды, 
каб у асноўным паглядзець на Дзеда 
Мароза, а Белавежская пушча — гэта ж 
унікальны лясны масіў, які захаваўся амаль 
што ў першабытным стане. А колькі там 
расце цікавых раслін, колькі водзіцца 
звяроў, птушак, насякамых, — гаворыць 
Аляксандр Яўгенавіч.  

Удзел у праекце па стварэнні зялёных 
школ з'яўляецца добраахвотным, але, каб у 
бліжэйшай будучыні мы ўпэўнена маглі 
сказаць, што ў нашай краіне праблемы 
экалогіі не з'яўляюцца надзеннымі, кожнай 
агульнаадукацыйнай установе варта 
імкнуцца атрымаць пачэсны статус зялёнай 
школы. Калі вы, паважаныя педагогі, 
жадаеце ўдзельнічаць у гэтым праекце, вам 
прапаноўваецда да канца чэрвеня запоўніць 
анкету і даслаць яе каардынатарам праекта. 
Усю неабходную інфармацыю можна 
знайсці па адрасе www.ecorazvitie.by 

Ігар ГРЭЧКА. 

